
«Գնման գործընթացի կազմակերպման առանձնահատկություններ սահմանելու մասին» ՀՀ կառավարության որոշման նախագծի վերաբերյալ

		1. ՀՀ ֆինանսերի նախարարություն
	22.06.2022թ.

	
	N 01/26/11226-2022

	1 
	         Ի կատարումն ՀՀ վարչապետի 17/06/2022թ. թիվ 02/16.4/19692-2022 հանձանարարականի՝ ուսումնասիրելով ներկայացված ՀՀ կառավարության որոշման նախագիծը՝ հայտնում ենք, որ առաջարկություններ չունենք:
	Ընդունվել է

	2. ՀՀ արդարադատության նախարարություն
	20.06.2022թ.

	
	N/27.3/27052-2022

	1 
	«Գնման գործընթացի կազմակերպման առանձնահատկություններ սահմանելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 1-ին կետով նախատեսվում է սահմանել, որ «Մանկական եվրատեսիլ 2022» երգի մրցույթի կազմակերպման նպատակով «Հայաստանի հանրային հեռուստաընկերություն» ՓԲԸ-ի կողմից շարժական հեռուստակայանի ձեռքբերումն իրականացվում է «Գնումների մասին» օրենքի 23-րդ հոդվածի 1-ին մասի 2-րդ կետով նախատեսված ընթացակարգով, հաշվի առնելով, որ գնման ընթացակարգի՝ 
1) կազմակերպումն իրականացվում է «Գնումների մասին» օրենքի 15-րդ հոդվածի 6-րդ մասի 1-ին կետի հիման վրա, չկիրառելով ՀՀ կառավարության 04/05/2017թ. N 526-Ն որոշմամբ հաստատված կարգի 71-րդ կետի 1-ին ենթակետի «ա» և «զ» պարբերությունների, բացառությամբ կանխավճարի ապահովման, ինչպես նաև ՀՀ կառավարության 06/04/2017թ. N 386-Ն որոշման 2-րդ կետի 1-ին ենթակետի «գ» պարբերության պահանջները. 
2) հրավեր տրամադրվում է «Հայաստանի հանրային հեռուստաընկերություն» ՓԲԸ-ի կողմից որոշված մասնակիցներին, որոնց թիվը չի կարող պակաս լինել երեքից:
3) արդյունքում պայմանագիր կնքվում է հրավերով սահմանված տեխնիկական պահանջներին բավարարող գնահատված և նվազագույն գնային առաջարկ ներկայացրած մասնակցի հետ։
Վերոնշյալ կարգավորումներից բխում է, որ դեռևս գնում կատարելու համար ընտրված մասնակից չկա, ում հետ մեկ անձից գնման ընթացակարգի արդյունքում պետք է կնքվի գնման պայմանագիր, այլ՝ Նախագծով նախատեսված կարգավորումներն, ըստ էության, մեկ անձից գնում կատարելու նպատակով մասնակցի ընտրության կազմակերպմանն առնչվող ընթացակարգային դրույթներ են:
Նշվածը հաշվի առնելով՝ գտնում ենք, որ Նախագծի ընդունման անհրաժեշտությունը բացակայում է, ուստի առաջարկում ենք՝ մեկ անձից գնման ընթացակարգով գնման գործընթաց կազմակերպելու վերաբերյալ նախագիծ ներկայացնել հրավերով սահմանված տեխնիկական պահանջներին բավարարող գնահատված և նվազագույն գնային առաջարկ ներկայացրած կոնկրետ մասնակից ընտրելու դեպքում:

	Չի ընդունվել
ՀՀ կառավարության 2017 թվականի մայիսի 4-ի թիվ 526-Ն որոշման թիվ 1 հավելվածի 21-րդ կետի «դ» ենթակետով, կարգավորվում է մեկ անձից գնման ընթացակարգը, որում նախատեսվել է, որ  էլեկտրոնային գնումների համակարգի միջոցով չիրականացնելու դեպքում, ներկայացվող անձանց (հնարավոր մասնակից) թիվը չի կարող պակաս լինել երեքից: Նախագծով վերը նշված դրույթին համահունչ սահմանվել են համապատասխան կարգավորումները: Հակառակ պարագայում գնումը կիրականացվի էլեկտրոնային ընթացակարգով:
Ինչ վերաբերում է նախագծի անհրաժեշտությանը, ապա այն չընդունվելու դեպքում Հանրային Հեռուստաընկերության կողմից պետք է կազմակերպվի մրցակցային ընթացակարգ, ինչը ժամկետների սղության առումով անհնարին է:   







